
د ریاســـت الوزراء اقتصادي مرســـتیال محترم ملا عبدالغني 

برادر اخوند په مشرۍ د اقتصادي کمېسیون نوبتي غونډه کې 

د اوبو او انرژۍ وزارت له لوري د میدان وردګ د ګړومبي بند، 

د بلخ د قره تېري بند، د کندهار د شـــنه نري بند او د پکتیا د 

وچ نري بند د سروې او امکان سنجۍ مطالعاتو د پروژو په اړه 

بحث وشو او له هراړخیزې ارزونې وروسته پرېکړه وشوه چې 

د روان ۱۴۰۴ مالي کال په بودیجه کې دې ونیول شي.  

د اوبو بندونو جوړول په یوه سیمه یا هېواد کې د پرمختګ او 

پایښـــت لپاره خورا مهم دي. دا بندونـــه د اوبو د مدیریت، 

زراعت، برېښنا تولید او د طبیعي آفتونو مخنیوي په برخه کې 

ګټور تمامیږي.  د اوبو بندونو په جوړولو سره کولای شـــو د 

بارانونـــو ترڅنګ خپلې روانـــې اوبه هم زیرمـــه او بیا یې د 

وچکالۍ یا د اوبو د کمښـــت پرمهال د څښاک، کرنې او نورو 

اړتیاوو له پاره وکاروو. دغه راز د اوبو بندونو په مرسته د کرنې 

د اوبخور سیســـتمونه رامنځته کېـــدای شي او په دې ډول 

کولای شـــو چې په دوامدار ډول د کرونـــدو له پاره اوبه پیدا 

کړو. د برېښنا په تولید سره موږ ته د دې زمینه برابرېږي چې 

نور هېواد ته برېښـــنا له نورو هېوادونو وارده نه کړو، د خپلې 

برېښنا په وسیله کولای شو، صنعت پیاوړی کړو. نن سبا که 

موږ او تاسو وګورو له برېښـــنا پرته نه خو صنعت وده کولای 

شي، نه کرنه او ســـوداګري. تر ټولو مهمه داده په نننۍ نړۍ 

کې چې کومـــه ټکنالوژي کارول کېږي له برېښـــنا پرته یې 

کارول ناشوني دي. د صنعت،کرنې، سوداګرئ او نورو 

ســـکټورونو په پیاوړتیا سره به د خلکو پـــه ورځني عاید کې 

زیاتوالی راشي او د خوراکي توکو بیې به راټیټې شي. 

په افغانســـتان کې د اقلیمي بدلونونو له امله رامنځته شوې 

وچکالۍ تر ځمکه لاندې اوبو ترڅنګ پر ســـطحي اوبو هم 

منفي اغیزه کړې او کچه یې ټیټه شوې ده. همدا لامل دی 

چې په هېواد کې ډیری خلک د اوبو له کمښت سره مخ دي. 

د دې ستونزې له امله ډیری خلک د خپلو مېنو پرېښودو ته اړ 

شوي دي. اسلامي امارت د یادو ستونزو د هواري او په ټوله 

کې د هېواد د کرنې، صنعت او دې ته ورته نورو سکټورونو د 

پیاوړتیا او پرمختګ له پاره د هېواد په کچه د اوبو د ســـترو 

بندونو ترڅنګ د متوســـطو او کوچنیو بندونو جوړېدو ته مخه 

کړې ده. تر دې مهاله د هېواد په اکثرو سیمو کې د اوبو دغه 

ډول بندونه یا خو جوړ شوي او ګټې اخیستنې ته سپارل شوي 

او ځینې تر کار لاندې دي. اسلامي امارت پر دې بسنه نه ده 

کړی، په یو شمیر ولایتونو کې یې د نویو بندونو د تړلو له پاره 

پلانونه چمتو کړې دي. د میدان وردګو، بلخ، کندهار او پکتیا 

پـــه ولایتونو کې د بندونو جوړول او د هغو د امکان ســـنجۍ 

مطالعاتـــو د پروژو پیل یې ښـــه بیلګـــه ده. د دې بندونو په 

جوړېدو سره به له یوه لوري د اوبو د کمښـــت ســـتونزه هواره 

شي، له بل لوري به مو د کرنې سکټور وده وکړي او برېښنا به 

تولید شي. په دې سره به په بېلا بېلو سکټورونو کې پرمختګ 

رامنځته او ملي اقتصاد به پیاوړی او هېواد به د پرمختګ په 

لور یون پیل کړي. 

د اقتصادي کمېسیون له لوري په هرات 
ولایت کې د «بام هرات» تفریحي کمپلکس 

جوړولو طرحه تایید شوه

٢ صفحه

په سرپل ولایت کې د سوداګریز مارکېټ 
جوړولو طرحه د تایید وړ وبلل شوه

۳مه صفحه

د اقتصـــادي او ټـــولنيزو مسايلــــو په برخـــه کـــې 

د رياســـت الوزراء اقتصادي معاونيت خبري اوونيزه

اوبو بندونو د امکان سنجۍ مطالعاتو پروژې 

د ریاست الوزراء اقتصادي مرســـتیال محترم ملا عبدالغني 

برادر اخوند په مشرۍ د اقتصادي کمېسیون نوبتي غونډه په 

مرمرینه ماڼۍ کې ترسره شـــوه. دې غونډې ته له اجنډا سره 

سم په هرات ولایت کې د خصوصي سکټور له لوري د «بام 

هرات» تفریحي کمپلکس جوړولو طرحه، پر اوســـپنې ویلې 

کوونکو فابریکو باندې د دولتي داغمه جاتو د وېش او پلور، د 

د اقتصادي کمېسیون له لوري په هرات ولایت کې د «بام هرات» 
تفریحي کمپلکس جوړولو طرحه تایید شوه

بدخشان ولایت د وېکادور سرو زرو کان د قرارداد او همدا راز 

یوشمېر نور تعقیبي موضوعات د بحث لپاره وړاندې شول.

په غونډه کې له مفصل بحث وروسته په هرات ولایت کې د 

خصوصي سکټور له لوري د «بام هرات» تفریحي کمپلکس 

جوړولو طرحه تایید شوه. د دغه طرحې له مخې به خصوصي 

سکټور د یاد کمپلکس د جوړولو په موخه څه باندې یو میلیارد 

د ریاست الوزراء اقتصادي مرســـتیال محترم ملا عبدالغني 

برادر اخوند په مشرۍ د اقتصادي کمېسیون نوبتي غونډه په 

مرمرینه ماڼۍ کې ترسره او له اجنډا سره سم د وړاندې شوو 

افغانۍ پانګونه کوي، چې شـــاوخوا څلورو زرو کسانو ته به د 

کار زمینه برابره کړي. 

همدارنګه په یاده غونډه کې مالیې وزارت ته دنده وســـپارل 

شـــوه، څو د اوســـپنې ویلې کوونکو شرکتونـــو سره پخواني 

حسابونه تصفیه او له هغو شرکتونو چې د افغانستان اسلامي 

امارت پوروړي دي، پورونه ترلاسه او هغو شرکتونو ته چې د 

افغانستان اسلامي امارت یې پوروړی دی، پورونه تادیه کړي 

او د داغمه جاتـــو د وېـــش او پلـــور په تـــړاو دې د عالیقدر 

امیرالمؤمنین شـــیخ صاحب حفظه الله تعالی له لوري منظور 

شوې کړنلاره تطبیق کړي.

د کانونو او پټرولیم وزارت ته هم هدایت وشو، څو د بدخشان 

ولایت د ویکادور سرو زرو کان د استخراج او پروسس په اړه 

ترسره شـــوې داوطلبي بې پایلې اعلان کړي او د دغه کان 

لپاره نوې داوطلبي ترسره شي. د نوې داوطلبۍ پر مهال دې 

وړ شرکـــت انتخاب شي. د غونډې په پای کې د یوشـــمېر 

تعقیبي موضوعاتو راپورونه هم وړاندې شول چې د اقتصادي 

کمېســـیون له لوري تایید او اړوندو وزارتونو او ادارو ته یې د 

تطبیق په اړه لازمې سپارښتنې وشوې.

پورته ذکر شوي تصامیم د عالیقدر امیرالمؤمنین شیخ صاحب 

حفظه الله تعالی له لوري تایید شوي دي.

۱۴۰۴ کال کې به په یوشمېر ولایتونو کې د اوبو بندونو 
د امکان سنجۍ مطالعاتو پروژې پيل شي

موضوعاتو په اړه بحث وشو.

دې غونډې ته د اوبو او انرژۍ وزارت له لوري د میدان وردګ 

د ګړومبي بند، د بلخ د قره تېري بند، د کندهار د شنه نري بند 

او د پکتیا د وچ نري بند د سروې او امکان سنجۍ مطالعاتو 

پروژې د بحث لپاره وړاندې شوې چې له هراړخیزې ارزونې 

وروســـته یې د روان ۱۴۰۴ مالي کال په بودیجه کې د نیولو 

پرېکړه وشوه.

په دغه غونډه کې د کندهار د بای پاس لویې لارې، ارغستان 

بند جوړولو، له کابـــل ولایت څخه تر جلال اباد پورې د ۹۰ 

کیلومتره برېښنا لېږد مزي غځولو او په جلال اباد ښار کې د 

شیخ مصري سب سټېشن د چارو بشپړولو پر موضوعاتو هم 

بحث وشـــو. له تفصیلي بحث وروســـته پرېکړه وشوه چې د 

بامیان ولایت د یکاولنګ ولســـوالۍ ګنده کوتل د سرپ او 

جســـتو کان څخه لاسته راغلي عواید دې د مالیې وزارت له 

لـــوري د ځانګړي کوډ په ایجادولو سره یادو عام المنفعه پروژو 

ته ځانګړي شي.

همداراز په دغه غونډه کې د کابل په سروبي ولسوالۍ کې د 

۱۰ میګاواټه لمریزې برېښنا د تولید، د دشت الوان ۵۰۰ کیلو 

ولټه انتقالي مزي د پاتې چارو، د بت خاک نوي سب سټېشن 

هفـتـه نامـــه آبـــادی

اخبـــار اقتصــادی هفـــته

د پانګونې بین الوزارتي کمېټـــې نوبتي غونډه د روان ۱۴۰۴ 

لمریز کال د وري میاشتې په پنځمه نېټه په مرمرینه ماڼۍ کې 

ترسره شوه. دې غونډې ته په سرپل ولایت کې د ښاروالۍ 

په سرپل ولایت کې د سوداګریز مارکېټ جوړولو طرحه 

د تایید وړ وبلل شوه
پر ځمکه د خصوصي ســـکټور له لوري د سوداګریز مارکېټ 

جوړولو او همدا راز په مختلفو برخو کې د پانګونې یوشـــمېر 

نورې طرحې د بحث لپاره وړاندې شوې.

جوړولو، د چمتلې سب سټېشن ۲۲۰ کیلو ولټه انتقالي مزي 

غځولو او همداراز د ارغندۍ سب سټېشـــن ۲۲۰ کیلو ولټه 

انتقالي مزي غځولو پروژو  له پاره د ځمکو د استملاک، لېږد 

او تصفیې پروســـې د چټکولو په اړه هم بحث وشو. له بحث 

وروسته کرنې، اوبولګولو او مالدارۍ وزارت ته دنده وسپارل 

شوه، څو د یادو پروژو له پاره د ځمکې د تصفیې او استملاک 

پاتې ۲۰ سلنه چارې بشپړې او د مالیې وزارت دې په ۱۴۰۴ 

مالي کال کې د یادو پروژو له پاره د ځمکې اســـتملاک ته 

بودیجه ځانګړې کړي.

د غونډې په پای کې له خصوصي سکټور سره د ننګرهار په 

حصار شاهي صنعتي پارک کې د ۴۰ میګاواټه لمریزې برېښنا 

د پانګونې طرحه تایید شـــوه. خصوصي ســـکټور به د دغه 

طرحې له مخې ۵۰٫۶۹ میلیون ډالره پانګونه کوي. پورته ذکر 

شوي تصامیم د عالیقدر امیرالمؤمنین شیخ صاحب حفظه الله 

تعالی له لوري تایید شوي دي. 

له هراړخیز بحث وروســـته د پانګونې بین الوزارتي کمېټې له 

لوري د راغلو تعدیلاتو په نظر کې نیولو سره په سرپل ولایت 

کې د ښاروالۍ پر ځمکه د سوداګریز مارکېټ جوړولو طرحه د 

تایید وړ وبلل شوه او د منظورۍ په موخه اقتصادي کمېسیون 

ته راجع شـــوه.  د دې طرحې له مخې خصوصي ســـکټور د 

شـــاوخوا ۹۶ میلیونـــو افغانیو په پانګونـــې سره پنځه پوړیز 

سوداګریز مارکېټ جوړوي چې په تهکاوۍ کې به د پارکینګ 

په درلودو سره  ۳۴۱ دوکانونه ولري.

د پانګونې بین الوزارتـــې کمېټې دې غونډې ته د خصوصي 

سکټور له لوري په کابل صنعتي پارک کې د موټر جوړونې، د 

هېـــواد د اقتصادي ودې لپاره د ســـتراتيژیک چوکاټ او په 

اسلام قلعه بندر کې د ســـوداګریز مارکېټ جوړولو طرحې د 

بحث لپاره وړاندې شـــوې. د یادو طرحو د هراړخیزې ارزونې 

په اړه ټاکلو شوو کمېټو ته دندې وسپارل شوې، څو د طرحو 

له وړاندې کوونکو شرکتونـــو سره تخنیکي بحثونه ترسره او 

خپل راپورونه په ټاکلو نېټو د پانګونې بین الوزارتي کمېټې ته 

وړاندې کړي.

ریاســـت زراعت و آبیاری هرات می گوید که امسال کشت 

زعفران در این ولایـــت افزایش یافته و دهاقين از تولید و 

عواید آن رضایت کامل دارند. بـــه گفته ی مقام های این 

اداره، قیمت بالای زعفران و افزایش صادرات آن به بیرون 

از کشور، علاقه مندی دهاقين را برای کشت این محصول 

بیش تر کرده اســـت. زعفران که به  نام طلای سرخ نیز یاد 

می شـــود، هر سال شـــمار بیش تری از دهاقين را به خود 

جذب می کند. بشیر احمد احمدی آمر ترویج ریاست زراعت 

هرات می گوید: «امسال وضعیت زعفران بسیار خوب است 

و نسبت به سال گذشته ۱۵ درصد افزایش تولید داشته ایم. 

عواید خوبی هم نصیب دهاقين عزیز ما شـــده و روز به روز 

کشت زعفران در هرات در حال گسترش است.» بر اساس 

آمارهای ریاست زراعت، بهای هر کیلو زعفران در بازارهای 

داخلی تا صد هزار افغانی رســـیده که نسبت به سال های 

گذشـــته افزایش قابل ملاحظه ای نشان می دهد. شرکت

 های صادرکننده نیز از افزایش علاقه مندی بازارهای جهانی 

به زعفران افغانستان خبر می دهند. عبدالخالق خدادادی 

مســـئول یکی از شرکت های پروســـس زعفـــران گفت: 

«زعفران افغانستان به بیش از ۲۰ کشور جهان صادر می

 شـــود؛ از جمله ایالات متحده، آلمان، دنمارک، سویدن، 

اســـپانیا و همچنین هنـــد.» در فصل برداشـــت زعفران، 

هزاران زن و دختر در بخش چیدن گل و جداسازی زعفران 

مشـــغول کار می شـــوند. علاوه بر آن، صدها زن و مرد در 

شرکت های بسته بندی و پروسس زعفران نیز فعالیت دارند. 

ریاســـت زراعت هرات می گوید که امسال نزدیک به ۱۰ 

هزار هکتار زمین در این ولایت به کشت زعفران اختصاص 

یافته است. سال گذشـــته، بیش از ۴۰ تنُ زعفران از این 

ولایت برداشـــت شد و انتظار می رود که این میزان امسال 

افزایش یابد.

افزایش ۱۵ درصدی تولید زعفران در هرات؛ دهاقين از عواید راضی اند

بیش از ۳۰۰ پروژه انکشــافی در ســال 

۱۴۰۳ از بودجه داخلی اجرا شده است

برشنا: پروژه  تولید ۵۰۳ میگاوات برق داخلی 

در دست اجرا است

وزارت اقتصـــاد افغانســـتان گفتـــه که در ســـال ۱۴۰۳ 

خورشـــیدی، ۳۷۰ پروژه از بودجه داخلی در سراسر کشور 

عملی شده است. به گفته ی عبدالرحمن حبیب سخنگوی 

این وزارت، این پروژه هـــا عمدتاً در بخش های زیربنایی 

اجرا شده اند و با عملی شدن آن ها، برای هزاران شهروند 

کشور زمینه ی کاری فراهم شده است. سخن گوی وزارت 

اقتصاد افزود: «در سال ۱۴۰۳ هجری خورشیدی، ۳۷۰ 

پروژه ی انکشـــافی از محـــل عواید داخلـــی و بودجه ی 

انکشافی امارت اســـلامی تمویل شده اند که شامل ۸۷۳ 

پروژه ی فرعی در سطح ولایت ها نیز است.» 

شرکت برشـــنا اعلام کرده اســـت که به منظور افزایش 

تولید برق داخلی، طرح هایـــی با مجموع ظرفیت ۵۰۳ 

میـــگاوات را روی دســـت گرفته اســـت. حکمت الله 

میوندی ســـخن گوی شرکت برشـــنا تاکید کرد که گفت 

وگوهـــای تخنیکی با سرمایه گـــذاران داخلی و خارجی 

برای اجرای این پروژه ها در حال حاضر جریان دارد. او 

افزود: «مـــا ۵۰۳ میگاوات برق از منابع داخلی را طرح 

کرده ایم و این پروژه ها در چارچوب یک پلان مشخص 

پیش می روند. خوشـــبختانه بخشـــی از این پروژه ها به 

قرارداد نیز سپرده شده اند.» در حالی که برق یکی از 

نیازهـــای اساســـی در بخش های صنعـــت، تجارت و 

زراعت محســـوب می شـــود، اما در افغانستان تا کنون 

توجه چندانی به تولید داخلی انرژی نشده است. برخی 

از کارشناســـان اقتصادی تاکید دارنـــد که تولید برق از 

منابع داخلی، گامی مهم در راســـتای خودکفایی کشور 

خواهد بود. این در حالی است که پیش از این، شرکت 

برشنا اعلام کرده بود که بیش از چهار میلیارد افغانی از 

بودجه داخلی برای پروژه های برق رســـانی در کشـــور 

مصرف شده است.

افغانســـتان یو کرنیز هېواد دی او کرنـــه په دې هېواد کې په 

عنعنوي توګه د اقتصادي پراختیا له پاره یو باالقوه شاخص ګڼل 

کېږي. د افغانستان د کلیوالي سیمو خلک له پېړیو راهیسې تر 

ډېره په کروندو کې په کار بوخت دي او تر پنځوس سلنه زیاتې 

کورنۍ د خپل ژوند لومړنۍ اړتیاوې د کرنې له سکټور څخه پوره 

کوي. کرنه په افغانستان کې د شلمې پیړۍ تر نیمايي پورې په 

بشـــپړه توګه دودیزه وه؛ خو له هغه  راوروسته د کرنې عصري 

کېدو ته پاملرنه وشوه او په دې برخه کې هڅې پیل شوې. د 

دې هڅو په لړ کې په افغانستان کې د نږدې څلور زره کرنیزو 

ترویجي مرکزونو جوړېدل، د اوبو د بندونو او کانالونو جوړېدل، 

د کوپراتیفي ټولنې او کرنیز بانـــک رامنځته کېدل، د کرنیزو 

تخمونو د اصـــلاح د مرکزونه جوړېدل، له بهر څخه د اصلاح 

شوو کرنیزو تخمونو را واردېدل او دې ته ورته ځینې نور کارونه 

ټول هغه ګامونه دي، چې پر افغانستان د پخواني شوروي تر 

لیکوال: فضل ولي شيراني

او د هغو اقتصادي ګټې

یرغـــل وړاندې ترسره شـــوي وو؛ خو پـــه ۱۹۷۹م کال کې د 

پخواني شوروي تر یرغل وروسته د افغانستان د نورو سکټورونو 

ترڅنګ د کرنې سکټور هم سخت اغیزمن شو. په هېواد کې د 

جګړو له کبله سړکونه، د اوبو لګولو سیسټمونه او د کرنې څیړنیز 

مرکزونه ویجاړ شـــول. ډیری خلک له هېواده ووتل او خپلې 

ځمکې یې شاړې پرېښودې. په عموم کې د افغانستان د کرنیز 

سکټور په برخه کې چې څه نا څه کارونه شوي وو، د هغو ډېری 

برخـــې د دې یرغل پرمهـــال له منځـــه لاړې او پاتې یې د 

افغانستان په کورنیو جګړو کې د اور خوراک شول.  په ۱۴۰۱ل 

کال کې د اســـلامي امارت په واکمنېدو سره دې برخې ته تر 

ډېره بریده پام اوښتی دی. هڅه داده چې کرنیز سکټور بېرته 

په پښو ودرول شي او له دې لارې د عوایدو کچه لوړه شي. د 

دې هر څه موخـــه همدا ده چې د افغانســـتان هغه کرنیزې 

ځمکې چې د اوبو د نشتوالي له امله په شاړو دښتو بدلې شوې 

دي، کرنې ته چمتو او دې برخې ته وده ورکړل شي. 

د افغانستان زعفران

سريزه

لکه څنګه چې مخکې اشـــاره ورته وشوه، افغانستان یو کرنیز 

هېـــواد دی او د کرنې مخینه هم اوږده ده. دلته د نورو کرنیزو 

توکو ترڅنګ زعفران هم اوږده سابقه لري. د زعفرانو د تاریخي 

مخینې سربېره، هېواد کې د زعفرانوکرکېله په ۱۹۹۱ یم کال 

کې پیل شوه، کله چې کډوال له ایران څخه بیرته راستنه شول 

د غوریان په ولسوالۍ کې یې د زعفرانو کښت پیل کړ، خو په 

رســـمې توګه زعفرانو کرکېلي ته د بزګرانو هڅول او ملاتړ په 

۱۹۹۸ م کال کې پیل شـــو. زموږ په هېـــواد کې د زعفرانو د 

کرکېلي مخینه دوه زره کلونو ته رسیږي، که څه هم ځینې په 

دې اند دي، چې افغانستان د هغو سیمو په کتار کې دی، چې 

د زعفرانـــو سرچینه ګڼل کیږي. ولـــې د کرنې دا برخه هم په 

هېواد کې د بهرنیو تاړاکونو له امله زیانمنه او ان په بشپړ ډول 

له منځه ولاړه. خو په دې وروستیو کلونو کې د زعفرانو کرکیله 

یو ځل بیا په هېواد په تیره بیا د هېواد په لویدیځ کې دود شوه. 

په افغانستان کې د زعفرانو کرکیله



پلورلپېرل پولي واحد پلورلپېرلاندازه

٧١٫٦٥؋٧١٫٦٠؋امريکايي ډالر

٢٤٤؋٢٤٣؋پاکستانۍ کلدارې

١٫٣٠؋١٫٣٠؋ايراني تومن

٧٨٫٥٢؋٧٨٫٤٧؋اروپايي يورو

٠٫٨٤؋روسي روبل

۱

۱۰۰۰

۱۰۰۰

۱

٠٫٨٤؋۱

پلورلپېرل پولي واحد پلورلپېرلاندازه

٨٣٨؋٨٣٧؋هندۍ کلدارې

٩٢٫٢٧؋٩٢٫٢١؋انګليسي پونډ

١٩٫٠٩؋١٩٫٠٨؋سعودي ريال

١٩٫٥١؋١٩٫٤٩؋اماراتي درهم

٩٫٨٣؋چيني ين

۱۰۰۰

۱

۱

۱

٩٫٨٤؋۱

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې

dpmea.gov.af/ps٥/۵

هفـتـه نامـــه آبـــادی

په افغانستان کې د زعفران تولید چې د افغانستان د سرې طلا 

په نوم هم یادېږي، په تېرو څو کلونو کې څو برابره شوی دی. 

زعفـــران په هېواد کې د اقتصـــادي او ټولنیز پرمختګ لامل 

کېدای شي. د یادولو وړ ده چې زعفران په هېواد کې د کوکنارو 

د تولید مستقیم او غیرمستقیم اغېز شنډولی شي. په همدې 

دلیل زعفران په هېواد کې د کوکنارو پر ځای د بدیل کښت په 

توګه یادېږي. سربېره پر دې، د زعفرانو کرونده ډېرو کمو اوبو 

ته اړتیا لري. دا په افغانســـتان کې د زعفرانو د کښت یوه لویه 

ګټه ده؛ ځکه هېـــواد مو تل له وچکالـــۍ سره مخامخ وي. 

سربېره پر دې، دا چې د کرنیزو محصولاتو د لازیات تولید لپاره 

ډېرو ځمکو ته اړتیا ده، په مقابل کې، د زعفران د کروندې لپاره 

ډېرې ځمکې ته اړتیا نشته او دا چاره د دې لامل کېږي چې په 

هېواد کې په میلیونونه کروندګر د زعفرانو کښت ته مخه کړي. 

دغه راز زعفران په کروندو کې یو زیات شـــمیر خلکو ته د کار 

زمینه هم برابریږي. زغفران د کارموندنې په برخه کې تر تولو 

غوره بوټی کڼل کیـــږي، چې په منځنۍ کچه هر کال په یوه 

هکټار ځمکه کې ۲۷۰ کســـان د زعفرانو پر کرکېلي، پالنه او 

راټولولو بوختېږي. له زعفران څخه استفاده په نړیواله سطحه 

ورځ په ورځ د ډېرېدو په حال کې ده، اقتصاد پوهان وړاندوینه 

کوي چې د یـــاد بوټي نړیوال مارکیټ هم ورځ تربلې د پام وړ 

پرمختګ کوي او په نړيوال مارکېټ کې به زعفران ډېر ژر په یو 

استراتیژیک محصول بدل شي. له هغو ستونزو او ناخوالو لکه 

جګړو او طبیعي پېښو سره سره چې افغان کروندګر په تېرو څو 

د زعفرانو اقتصادي ګټې

پايله

اوسمهال د دغه بوټي کرل په ځینو نورو ولایتونو کې هم دود 

شـــوي دي. دا چې زعفران د هېواد پر اقتصاد څه اغیزه لري 

لاندې لولو.

لســـیزو کې ورسره مخامخ وو، د زعفرانو د تولید صنعت هیله 

بښونکی دی. د زعفرانو کښت د سوکاله راتلونکي لپاره د هیلې 

کړکۍ کېدای شي؛ ځکه د دې بوټې په تولید سره په میلیونونه 

کروندګر پر ځان بسیا کېږي، اقتصاد به وده وکړي او د کلیوالو 

سیمو اوسېدونکو ته به چې د هېواد کابو ۷۴ سلنه وګړي جوړوي 

ډېره ګټه ورسېږي. اسلامي امارت لکه څنګه چې پورته اشاره 

ورته وشوه د کرنې برخې ته پاملرنه کړې او د کرنیزو محصولاتو 

له پاره یې د بازارموندنې او صادراتو له پاره یې د نویو سوداګریزو 

او ترانزیټي لارو د موندلو په برخه کې خپلې هلې ځلې ګړندۍ 

کړې دي. د هېواد په د ننه کې د اوبو بندونو جوړول، د لویو او 

مهمو سوداګریزو او ترانزیټي لارو رغول، د سیمې له هېوادونو 

سره په دې برخه کې دوه اړخیز تړونونه او دې ورته نورې هڅې 

هغه څه دي چې اســـلامي امارت د کرنې د ودې او د کرنیزو 

محصولاتـــو د صادراتو له پاره ترسره کړې دي. دغه هڅې لا 

هم روانې دي. په کور د ننه د کرنې په ســـکټور کې د پانګې د 

جلب او جـــذب او د هغو له پاره په نړیوالـــو معیارونو د برابرو 

پروسس او بسته بندۍ د مرکزونو جوړول نور هغه څه دي چې 

اســـلامي امارت یې د رامنځته کېدو په لټـــه کې دی. د دې 

کرنیزو محصولاتو په منځه کې یو هم د زعفران بوټی دی چې 

اسلامي امارت پوره پاملرنه ورته کړې ده. د هرات د کرنې، اوبو 

لګولو او مالدارۍ ریاست وايي، ســـږ کال دغه ولایت کې د 

زعفرانو کښـــتونه زیات شوي دي.   د مســـوولینو په خبره، د 

زعفرانو لوړو بیـــو او صادراتو ته په پام، د دغه بوټي کرلو ته د 

کروندګرو لېوالتیا زیاته شوې ده. د هرات د کرنې، اوبو لګولو او 

مالدارۍ ریاست د شمېرو پربنسټ په کورنیو بازارونو کې د یو 

کیلو زعفرانو بیه تر سل زره افغانیو رسیږي او د تېر کال په پرتله 

یې بیې هم لوړې شوې دي. په هرات کې د زعفرانو صادرونکو 

شرکتونو د مسوولینو په خبره، نړۍ والو بازارونو کې د هېواد 

زعفرانو ته لېوالتیا زیاته شوې ده. د هرات د کرنې، اوبو لګولو 

او مالدارۍ ریاست مسوولینو د مالوماتو له مخې سږ کال دغه 

ولایت کې پر لس زره هکټاره ځمکه زعفران کرل شوي دي. 

دلته یې موږ یوه ولایت ته اشاره وکړه چې د زعفرانو د کښت په 

برخه کې یې زیاتوالی راغلی دی. که چیرې په همدې کچه د 

زعفرانو په کښت کې زیاتوالی راشي، نو له شک پرته چې دغه 

بوټی به د ملي اقتصاد په پیاوړتیا او وده کې زیاته ونډه واخلي. 

افغانستان د جغرافیایي موقعیت او جوړښت له امله یو ځانګړی 

اقتصادي ارزښـــت لري. کرنه په افغانستان کې د اقتصادي 

ودې یو مهم محرک ګڼل کېږي. د افغانستان تر نیمايي زیات 

خلـــک په کرنه او مالدارۍ بوخت دي. همدا لامل دی چې د 

افغانســـتان په ملي اقتصاد کې ستر رول لوبوي. افغانستان د 

کرنې له پاره پراخې ځمکې لري او هوا یې هم تر ډېره بریده د 

دې له پاره مســـاعده ده چې کرنه پکې ښه وده وکړي. په تېر 

کې د کرنې برخې ته چندان پاملرنه نه ده شـــوې او د عصري 

کېدو په برخه کې یې کوټلي ګامونه نه دي پورته شـــوي، چې 

وکولای شي د هېواد د کر وړ ټوله ځمکه په کرنیزه ځمکه بدله 

شي.  اسلامي امارت هڅه کوي چې د کرنې د پراختیا په برخه 

کې کوټلي ګامونه پورته او د کرنیزو محصولاتو کچه لوړه، بازار 

ورته پیدا او له دې سره د عوایدو کچه زیاته کړي. د کرنې په 

برخه کې زعفران هغه محصول دی، چې کولای شي د هېواد 

د اقتصادي ودې ترڅنګ د سوداګرۍ په پراختیا کې هم مهمه 

ونـــډه لري. دا چې اوس یې په هېواد کې کښـــت ورځ تر بلې 

زیاتوالـــی مومي، نو په راتلونکي کې به دغه کرنیز محصول د 

هېواد یو له هغو محصولاتو څخه وي چې وکولای شي د ملي 

اقتصاد په وده کې خپل ارزښت په ډاګه کړي.  


